Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 15fed o Ragfyr 2009, yn Y Sefydliad Coffa, Llanrug.
1. Croesawodd GH bawb i’r cyfarfod a llongyfarchodd y clerc ar ei swydd newydd.
2.
Yn bresennol: Cyngh. Goronwy Hughes (GH), Cyngh. Eryl Roberts (ER), Cyngh. Alan Pritchard (AP), Cyngh. Meirwen Lloyd (ML), Cyngh. Rhian Thomas (RhT), Cyngh. Nan Humphreys (NH), Cyngh. Brian Jones (BJ), Cyngh. Delyth Tomos (DT), ac Emma Williams (clerc).
Ymddiheuriadau: Cyngh. Avril Jones (AJ), Cyngh. Derfel Jones (DJ), Cyngh. Clifford Williams (CW), Cyngh. Hefin Jones (HJ) a’r Cyngh. Meryl Green (MG).
3. Gwelliannau i Barc Chwarae Cwm y Glo: Ymddiheurodd BJ ar ran y Pensaer nad oedd yn gallu bod yn bresennol. Dangosodd BJ yr hen gynlluniau a oedd yn dangos lleoedd parcio. Eglurodd BJ nad oedd prisiau ar gyfer y cynllun eto gan fod yn rhaid cael penderfyniad ar y cynllun gorffenedig yn gyntaf. Cadarnhaodd y byddai ymgynghori yn y pentref dechrau’r flwyddyn: dywedodd y Cynghorwyr fod hyn yn bwysig iawn. Dangosodd BJ adroddiad gan y pensaer a oedd yn dangos fod £850 eisioes wedi ei wario ar y cynllun. Cytunwyd i dalu £350 o ffioedd iddo. Ar ôl trafod y mater ymhellach, cytunwyd i roddi caniatâd i’r pensaer fynd allan i gael prisiau ac i gadw’r cynllun gwreiddiol hyd yma. Ar ôl cael prisiau, cytunwyd i gynnal cyfarfod cyhoeddus gan dynnu Mr Dafydd Einion, Cyngor Gwynedd i fewn i’r drafodaeth.  
4.
Datgan Buddiant Personol: I’w datgelu fel y maent yn codi
5.
Cadarnhau Cofnodion: Cadarnhawyd cofnodion Tachwedd. Cynnigwyd gan ML ac eilwyd gan AP. 
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y clerc fod ER, AJ a hithau wedi dechrau ar y dasg o ddiweddaru cofnodion y fynwent gyda’r gobaith o greu cynllun o’r beddi ar y diwedd. Dywedodd y byddai ddim yn barod tan o leiaf mis Mawrth 2010. Diolchodd GH iddynt am eu gwaith.
· Dywedodd y clerc nad oedd wedi siarad gyda Charles Jones am y railings tu allan i fynedfa blaen yr ysgol gynradd hyd yma.
Ymddiheurodd BJ a gadawodd y cyfarfod.

7.
Caeau chwarae Llanrug: Glanmoelyn: Dywedodd GH ei fod wedi cael sgwrs gyda pherchennog Celtic Windows am gyflwr y safle. Dywedodd y perchennog am ei fwriad i godi ffens rhwng ei safle ef a’r cae chwarae ac am dacluso’r gwydrau ar y safle. Dywedodd y clerc fod HJ wedi mynegi ei bryderon am y safle eto mewn sgwrs dros y ffôn. Penderfynwyd i beidio a chwyno eto hyd nes y byddai’r ffens wedi ei chodi.
Dywedodd ML ei bod hi yn pryderu am y ffôs ym mhen pellaf y cae. Dywedodd ei bod yn ddigon dyfn i foddi plentyn o ganlyniad i’r tywydd gwlyb rydym wedi ei gael yn ddiweddar. Penderfynwyd i gadw llygaid ar hyn ac i ail asesu’r sefyllfa ar ôl i’r safle sychu gan y gallai llenwi’r safle greu mwy o broblemau wedyn.   
8.
Llwybrau Cyhoeddus: Dywedodd GH fod llwybr Ogwen wedi bod yn sych yn dilyn y glaw diweddar, fod y gwaith felly wedi bod yn lwyddianus.
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor
      Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· C09A/0517/23/LL: Newidiadau i’r to ac estynniad i’r cefn – Erw Fair, Cwm y Glo.

· C09A/0507/23/LL: Estynniad ochr llawr cyntaf a porth i’r blaen – Bro Garnedd, Cefn Elan, Llanrug.

GWRTHOD:
· Dim.

Ceisiadau o’r newydd:

· C09A/0512/23/LL: Estynniad deulawr ar y cefn – Tyddyn Rhyddid, Llanrug: Dim gwrthwynebiad – ER, DT.

Trafodwyd llythyr a dderbyniwyd gan Elaine Jones, perchennog Elaine’s yn gofyn i’r Cyngor gefnogi ei chais i geisio prynu darn o dir er mwyn creu lleoedd parcio ar gyfer ei chwsmeriaid a fyddai yn lleddfu tipyn ar broblemau parcio Ffordd yr Orsaf. Penderfynwyd ysgrifennu at Ysgrifennydd y Capel yn cefnogi ei chais: Cynnig ER, Eilio NH.
10.
Cyllideb:
(a)Taliadau:
Cyllid y Wlad

 
100876              £86.00


Hacker Young


100877
£327.75

Cyflog Clerc Tachwedd 09
100878
£264.16


GW Jones – Hydref 09
100879
£300.00

DW Lewis – Hydref 09
100880
£250.00





         £1,227.91

(b)Derbyniadau: 
Llog cyfrif cadw
 
    
£0.89



Llog Cyfrif Pwll Moelyn

£4.37




                


£5.26

(c) Ceisiadau am gymorth: 

· Eco’r Wyddfa: Datganodd GH ddiddordeb a chymrodd ER y gadair yn absenoldeb yr is gadeirydd. Penderfynwyd rhoddi grant o £650 a rhoi’r un swm i’r dair elusen arall a dderbyniodd £600 llynedd (Ysgol Feithrin, Seindorf a’r Clwb Peldroed). 
(ch) Adroddiad Ariannol : Cyflwynodd y clerc yr adroddiad.
(d)
Adroddiad yn erbyn y gyllideb: Dim llawer o symudiad ers y cyfarfod diwethaf felly adroddiad ffurfiol heb ei wneud.
Dywedodd y clerc ei bod yn cael trafferth i drosglwyddo arian rhwng cyfrifon y Cyngor. Cytunwyd felly i adael dim ond y gwarged disgwyliedig yn y cyfrif cadw o hyn allan yn enwedig o ystyried y llôg gwael sydd bellach i’w gael ar yr arian. 
11.
Y Fynwent:

i. Diogelwch – Dim.
ii.
Cyffredinol: Gweler pwynt 6 uchod am greu cynllun o feddi’r fynwent.
     iii.
Incwm Angladdau – £0.
12.
Heddlu: Dim i’w nodi. 
13. Materion gan y Cynghorwyr: 
· Dywedodd ML fod gordyfiant yng nghanol y ffordd o flaen Tyddyn Rhyddid. Roedd hyn yn ei gwneud yn anodd i gerddwyr gyda pram ac i bobl mewn cadeiriau olwyn. Penderfynwyd ysgrifennu at Cyngor Gwynedd i ofyn wrthynt a fyddent yn ystyried gwella cyflwr y ffordd, Cynnig - ML, Eilio - RhT.
14.
Gohebiaeth: 
(a) Oddi wrth Cyngor Gwynedd:

Adran Rheoleiddio:

· Cynllun Datblygu Unedol Gwynedd – Canllawiau Atodol Drafft – Tachwedd 2009. Dywedodd GH fod un o’r dair ddogfen yn effeithio ar Tan y Coed a Cheunant. Felly, penderfynwyd y byddai NH a DT am ei darllen a chysylltu gyda’r clerc os y byddai angen. Dywedodd ER a GH y byddent yn darllen un o’r ddwy ddogfen arall.
· Apêl cais cynllunio C08A/0697/23/AM: 11 tŷ dros y ffordd i Garej Hafod, Llanrug. Penderfynwyd aros i weld y penderfyniad gan fod gwrthwynebiad y Cyngor eisioes wedi ei nodi. Sylwyd ar bwynt 5 a oedd yn dweud fod yn rhaid i’r Cyngor gael gwybod o flaen llaw am unrhyw rai oedd eisiau rhoi barn yn y Gymraeg. Gofynnodd ML pa ran o’r polisi iaith oedd yn cynnwys hyn. Penderfynwyd gofyn – ML, NH yn eilio. 
Adran Cyfreithiol:

· Gorchymyn Llwybr troed rhif 30.

Adran Strategol:

· Strategaeth Tai Lleol Gwynedd 2009-2012. Penderfynwyd y byddai’r clerc yn ei ddarllen.
· Cynllun Gwella Cyngor Gwynedd. Dywedodd ER y byddai yn ei ddarllen.
(a) Eraill:

(i)
Cartrefi Cymunedol Gwynedd: Bwletin Aelodau Rhagfyr 2009.

(ii) 
Comisiwn Ffinniau – Arolwg am ei gynnal ar drefniadau etholiadol sir Gwynedd. Dywedodd GH am y posibilrwydd o’r Cyngor yn colli un Cynghorwr, a’r tebygolrwydd hyd y gwelai ef oedd y byddai Cwm y Glo yn mynd drosodd i gyngor cymuned Llanberis. Dywedwyd y gallai hyn gael oblygiadau personol i DT, felly penderfynwyd na fyddai DT yn ymddiswyddo o ward Llanrug am y tro. Gofynnodd GH os y byddai AP yn siarad gyda phobl Cwm y Glo gan ofyn wrthynt i ba gyngor y credent hwy eu bod yn perthyn. Gofynnodd AP i’r clerc adael iddo wybod am y dyddiau a nodwyd yn y llythyr.

Ymddiheurodd AP a gadawodd y cyfarfod.

(iii)
Hacker Young – Anfoneb ar gyfer ein cofnodion.

(iv) Cronfa RH Owen yn ymateb i’n llythyr blaenorol. Trafodwyd y cais a phenderfynwyd peidio a chyfrannu oherwydd cyn lleied o’r gymuned sydd yn cael grant. Dylid hefyd nodi y byddai’r Cyngor yn fodlon ail ystyried yn y dyfodol os byddai’r nifer yn derbyn grant o’r gymuned hon yn codi: Cynnig DT, Eilio ER. 
(v) Awdurdod Heddlu Gogledd Cymru: Gofyn barn y Cyngor ar dri cwestiwn ynglŷn â beiciau modur. Dyddiad cau eisioes wedi bod, felly anwybyddu.
(vi) Ombwdsman: Canllawiau Drafft. GH am ei ddarllen ar ran y Cyngor.
(vii) Anfoneb Menter Fachwen - £322. Angen cynnwys hwn yn y gyllideb nesaf. Iawn i’w thalu.
(viii) Llythyr gan yr Eisteddfod bentref yn diolch am y grant. 

15. Cofrestr Materion Agored: Penderfynwyd ei drafod yn ystod y cyfarfod nesaf, ble byddai’r clerc wedi ei ddiweddaru..
16.
Materion Eraill:
· Ffordd Osgoi Caernarfon.

· Adolygu Rheolau Sefydlog y Cyngor: Angen i rywun eu hadolygu a llunio rhai newydd os oes angen.

· Mandad banc COIF i’w gwblhau.

· Elusennau – Arian sydd yn sefyll – llyfryn gyda diffiniad modern o dlodi.

Dymunodd GH Nadolig Llawen i bawb a clöwyd y cyfarfod.

Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 19eg o Ionawr 2010, Ysgol Gynradd Cwm y Glo. 

